
III. [CONTRIBUTIO DUORUM GROSSORUM]*

Sigismundus Augustus etc. Significamus etc. Quum de tuendis ac defendendis Regni
dicionumque Nostrarum finibus consultantes Senatorum Nostrorum ordinisque equestris
nuntiorum, quae esset sententia, exquireremus, quoniam nemo non videbat ad eam rem mercenarii

AW MK, t. 82 tytul tego aktu brzmi: Cavetur per Maiestatem Regiam ordini equestri contributionem duorum
grossorum a singulis cmethonibus veteri eorum immunitati non esse obfuturam neque in exemplum aliquando
venturam.

o
[URA diwnego



SEIM WALNY PIOTRKOWSKI 1552 R. 41

militis opera opus esse, eaque sine magna pecunia vi, quae nervus belli merito dicatur, haberi
posse non videretur, visum est unanimiter omnibus tam senatoribus Regni ecclesiasticis et sae-
cularibus, quam provinciarum Nostrarum ab equestri ordine nuntiis, quo facilius ac celerius re
postulante stipendiarius miles conscribi et comparari posset, aequa proportione ad tam neces-
sarium totius Reipublicae usum, in commune aliquid contribuere ac conferre. Decreta est igitur
unanimi omnium Regni ordinum consensu ab singulis agricolis quos kmethones vocamus, duorum
grossorum contributio. Quibus autem modis, tum quod ad tempus: id aliis litteris Nostris hac de re
praecipue ac nominatim scriptis atque editis plane ac diserte expressum continetur. Quoniam vero
non ullis hoc legibus coacti nec inviti uti iam dictum est, sed summa ac unanimi voluntate
partium, ut Reipublicae salus, incolumitas ac dignitas conservetur integra, sique fieri possit, etiam
augeatur partim ut innatum et avitum® illud in Nos amorem, fidem et observantiam suam Nobis
probarent et declararent, ordines Regni Nostri fecerunt; verentes, ne ea contributio si in exemplum
deinceps unquam tracta fuerit, ipsis eorumque posteritati veterem libertatem atque immunitatem
maiorum Nostrorum divorum Poloniae Regum privilegiis concessam adimere® labefactare ne
possit, precibus a Nobis contenderunt, ut litteris Nostris caveremus et provideremus, ne illi, eorum
ne posteri, per Nos successores ne Nostros ad huiusmodi contributiones insolitas hoc exemplo
unquam deinceps inviti adigantur. Quas illorum preces Nos uti solemnes, beninge accipientes,
litteris hisce Nostris cavemus et promittimus nunquam hoc exemplum hominibus dicioni et potes-
tati Nostrae subiectis ad veterem contributionum immunitatem et libertatem retinendam quicquam
esse obfuturum. Sed uti maiorum Nostrorum divorum Poloniae Regum beneficio ac liberalitate ab
omni contributionis necessitate, practer Nostram Regiam duorum grossorum exactionem quae
poradlne dicitur, liberi et exoluti fuerunt, ita porro temporibus perpetuis liberos et immunes per
Nos successoresque Nostros fore promittimus et declaramus. Ita ut nisi quid sua sponte Rei-
publicae necessitati similiter subvenire ac consulere cupientes contribuere ipsi noluerint, nihil ab
illis invitis eorumque posteritate, praeter solitum et debitum simus unquam exacturi. Quae omnia,
ut tanto illis sint firmiora, sigillum Nostrum praesentibus litteris Nostris est appressum. Datum
feria secunda post Dominicam Palmarum proximam anno Domini MDLII [/7 IV 1552).

 Odczyt niepewny. ¢ Odczyt niepewny.

